
ՀՀ ՇԻՐԱԿԻ ՄԱՐԶԻ ԱՐԹԻԿ ՀԱՄԱՅՆՔԻ ԱՎԱԳԱՆՈՒ 2022 ԹՎԱԿԱՆԻ ՀՈՒՆՎԱՐԻ 

 24-Ի ԹԻՎ ԹԻՎ  1-Ա, 2-Ն, 3-Ն, 4-Ա, 5-Ա, 6-Ն, 7-Ա ԵՎ 8-Ա  

ՈՐՈՇՈՒՄՆԵՐԻ ՎԵՐԱԲԵՐՅԱԼ 
 

 

Թիվ 2-Ն որոշման վերնագրում և բովանդակության մեջ նշված «լրացումներ» բառն 

անհրաժեշտ է հանել, քանի որ որոշմամբ լրացումներ չեն կատարվել: 

Որոշման 1-ին կետի 1-ին, 2-րդ և 3-րդ ենթակետերով կատարված փոփոխությունները 

չեն համապատասխանում «Նորմատիվ իրավական ակտերի մասին» ՀՀ օրենքի 33-րդ 

հոդվածի 1-ին մասի 1-ին կետի դրույթներին, համաձայն որոնց՝ նորմատիվ իրավական 

ակտում փոփոխությունները կատարվում են նրա առանձին` բառեր, թվեր կամ 

կետադրական նշաններ այլ բառերով, թվերով կամ կետադրական նշաններով 

փոխարինելու միջոցով:  

 Որոշման 1-ին կետի 1-ին, 2-րդ և 3-րդ ենթակետերը շարադրել հետևյալ 

խմբագրությամբ. 

 «1) Եկամուտների գծով՝ բառից հետո նշված «1822982,2 հազար դրամ» թիվը փոխարինել 

«2026818.8 հազար դրամ» թվով», 

 «2) Ծախսերի գծով՝ բառից հետո նշված «1822982,2 հազար դրամ» թիվը փոխարինել 

«2204160.4 հազար դրամ» թվով», 

 «3) Հավելուրդը կամ դեֆիցիտը (պակասուրդը)՝ բառից հետո նշված «0.0 հազար դրամ» 

թիվը փոխարինել «177341.6 հազար դրամ» թվով»: 

 Որոշման 1-ին կետից հետո լրացնել նոր՝ 2.-րդ կետ և խմբագրել հետևյալ 

բովանդակությամբ. 

«2.Հայաստանի Հանրապետության Շիրակի մարզի Արթիկ համայնքի ավագանու 2021 

թվականի դեկտեմբերի 30-ի «Հայաստանի Հանրապետության Շիրակի մարզի Արթիկ 

համայնքի 2022 թվականի բյուջեն հաստատելու մասին» թիվ 94-Ն որոշմամբ հաստատված 

NN 1, N 2, N 3, N 4 հավելվածներում կատարել փոփոխություններ` համաձայն NN 1, 2, 3, 4 5 

հավելվածների:»: 

Թիվ 3-Ն որոշման 2-րդ կետով հաստատված N 2 հավելվածի դրույթները սխալ են 

համարակալված։ 

Թիվ 4-Ա որոշման նախաբանում «Տեղական ինքնակառավարման մասին» Հայաստանի 

Հանրապետության օրենքի 18-րդ հոդվածի 1-ին մասի 7-րդ կետին կատարված հղումը սխալ 

է: 

Թիվ 5-Ա որոշման բովանդակության մեջ հղում է պարունակում հավելվածին, սակայն 

որոշման անբաժանելի մաս համարվող հավելվածը կից ներկայացված չէ:  

Թիվ 6-Ն որոշումը նորմատիվ բնույթի դրույթներ չի պարունակում, հետևաբար 

որոշման հերթական համարից հետո «Ն» տառով նշում կատարելու անհրաժեշտություն 

չկա։ 

 Թիվ 7-Ա որոշման նախաբանում հղում է կատարված «Տեղական ինքնակառավարման 

մասին» ՀՀ օրենքի դրույթներին, սակայն նշված չէ օրենսդրական ակտի հոդվածի 

հերթական համարը, հոդվածի մասի համարը, հոդվածի մասի կետի կամ ենթակետի 

համարը: Բացի այդ, որոշման մեջ և հավելվածներում անհրաժեշտ է «Արթիկ» բառից առաջ 

լրացնել «Հայաստանի Հանրապետության Շիրակի մարզի» բառերը: 

Որոշումներում անհրաժեշտ է գրառել որոշման նախագծին կողմ, դեմ և ձեռնպահ 

քվեարկած ավագանու անդամների միայն ազգանունները (հիմք՝ «Տեղական 

ինքնակառավարման մասին» ՀՀ օրենքի 16-րդ հոդվածի 5-րդ մաս): 

 
Կատարող`  Նաիրա Մարտիրոսյան 

                                   21.02.2022թ. 


